
景明寺碑

作者：邢邵　北齊

本作品收錄於《邢特進集》

版本信息

九土殊方，四生舛類，昏識異受，修短共時，德表生民，不救太山之朽壤，義同列辟，

豈濟灤水之淪胥，漂鹵倒戈之勢，浮江駕海之力，孰不曠息相催，飛馳共盡，泡沫不足

成喻，風電詎可為言，而皆遷延愛欲，馳逐生死，眷彼深塵，迷茲大夜，坐積薪於火宅，

負沉石於苦海，結習靡倦，憂畏延長，身世其猶夢想，榮名譬諸幻化，未能照彼因緣，

體茲空假，袪洗累惑，擯落塵埃，苦器易彫，危城難久，自發迹有生，會道無上，劫代

緬邈，朕跡遐長，草木不能況缺，塵沙莫之比形，日晷停流，星光輟運，香雨旁注，甘

露上懸，降靈迦衛，擁迹忍土，智出須彌，德踰大地，道尊世上，義重天中。銘曰：

大道何名，至功不器。理有罔適，法無殊致。能以託生，降體凡位。正覺如遠，一念斯

至。德尊三界，神感四大。川流自斷，火室不然。衣生寶樹，座踊芳蓮。智固有極，道

暢無邊。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

